
Bu üsulda şüalanma mənbəyi ya patoloji ocağa yaxın olur, ya da şiş toxumasının içərisinə yeridilir. Radioaktiv preparatlar elə düzəldilməlidir ki, müalicəyə yararlı vəziyyətdə olsun. Radioaktiv preparatlar qapalı və açıq şəkildə ola bilər.
Qapalı radioaktiv preparatlar hər tərəfdən örtüklə əhatə olunur. Bu növ preparatlar əksər hallarda slindir şəklində, bir ucu iti, digəri isə girdə formada olur. Qeyd olunan örtüyün içərisində radioaktiv nukleotidlə qoyulur. Bütün radioaktiv nuklidlər özlərindən qamma- şüalar və beta-hissəciklər buraxır. Beta-hissəciklər paslanmayan poladdan, nikeldən, qızıldan hazırlanmış örtük tərəfindən tutulduğundan, yalnız fokus məsafəsinin kvadratı ilə tərs mütənasibdir. Lazım olan fokus məsafəsini yaratmaq üçün xüsusi mulyajlar hazırlanır. Radioaktiv peparatlar bu mulyajlarda dəri səthindən müəyyən məsafədə yerləşdirilir. Mulyajların qalınlığı dəri məsafəsinə uyğun olur. Applikasion beta- terapiyada radioaktiv fosfordan istifadə edilir ki, onun da yarımparçalanma dövrü 14,3 gündür. Son zamanlar beta applikatorlar radioaktiv stronsiumdan da hazırlanır. Onun parçalanma dövrü 22 ilə bərabərdir. Kontakt beta- terapiya ən çox səthdə yerləşən dəri və selikli qişaların xəstəliklərində, hiperkeratozda, ekzemalarda, kapilyar engiomalarda, leykoplagiyada, neyromdermitlərdə və s. istifadə edilir. Yuxarıda adları çəkilən xəstəliklərdə radioaktiv stronsiumla yanaşı beta şüalandırıcı kimi radioaktiv fosfordan da geniş istifadə olunur.  Adioaktiv fosforun toxumalarda keçiricilik qabiliyyəti yüksək olmadığından bu preparat yalnız səthdə yerləşən patoloji proseslərin müalicəsində tətbiq edilir.
Orqanizmdə mövcud olan bəd xassəli şişlərin və qeyri-şiş mənşəli xəstəliklərin şüa müalicəsində distansion və kontakt üsulundan istifadə edilir.
